
 
 

NAFARROAKO FORU KOMUNITATEKO LEHEN EHIZA-BAIMENA LORTZEKO PROBA 

 1-A AZTERKETA 

Galdera bakoitzean erantzun bakarra da zuzena. 

Erantzun zuzen bakoitzak puntu 1 balio du. 

Erantzun oker bakoitzagatik 0,33 puntu kenduko dira. 

Erantzun gabeko galderek ez dute ez punturik ematen ez 

kentzen. 

Proba gainditzeko 15 puntu lortu behar dira. 

Marka itzazu erantzunak erantzun-orrian. 

1. Gure herri inguruan hbb (ZEPA) bat deklaratu dutela entzuten dugunean, zer da?  

a) Halako eremu bat, naturaren eta turismoaren baloreak sustatzeko.  

b) Halako eremu babestu bat, bertako habitatek balio handia dutelako.  

c) Halako eremu babestu bat, hegaztiendako balio handia duelako. 

2. Ehiztarien bilera batean eztabaida sortu da ea beharrezkoa ote den arma 

gainean eramatea ehizan ari zarela esateko; baieztapen hauetatik zein da egia?  

a) Arma gainean eraman behar da nahitaez pertsona bat ehizan ari dela esan ahal 

izateko. 

b) Ez da beharrezkoa, nahikoa da beste bati ehizakia harrapatzen laguntzea. 

c) Ehizan ari dela esan daiteke bakar-bakarrik tiro egiten duenean. 

3. Ehizan aritu ahal izateko, beharrezkoa da ehizarako lizentzia behar bezala 

eguneratua edukitzea?  

a) Ez beti, barrutiko txartelarekin nahikoa da. 

b) Bai, betiere. 

c) Bai, baina behin aterata nahikoa da, ez da berritu behar. 

4. Sasoi honetarako, nafarroan zein egunetan eta denboralditan ehizatu daitekeen 

jakiteko, irakurri beharko dugu:  

a) Ehiza Debekualdiei buruzko Xedapen Orokorra. 

b) Estatuko Ehizari buruzko Legea. 

c) Basa Fauna eta haren Habitatak Babestu eta Kudeatzeari buruzko Foru Legea. 

5. Hiriguneak eta herriguneak edo bizitzeko eremuak badira, segurtasun eremua 

zehaztuko da azken eraikin edo instalazio bizigarria oinarritzat hartuta eta 
emaitzako eremua zabalduko da norabide guztietan (eraikinean normalean inor 

bizi ez denean izan ezik) honenbeste metro:  

a) 100 metro. 

b) 200 metro. 

c) 500 metro. 

6. Armak erabiltzen dituzten ehiztari guztiek norbanako   erantzukizun zibileko 
aseguru kontratua egin beharko dute, ehizan ari direnean ondasunei, jendeari, 

ingurumenari eta basa faunari eragiten ahal dizkieten kalteen ordaina emateko 

betebeharra estaliko duena.  

a) Egia. 

b) Gezurra, barrutiko aprobetxamenduaren titularra da erantzule bakarra ehizan 



 
 

aritzearen ondorioz sortzen ahal diren kalte eta galerena. 

c) Gezurra, Nafarroako Gobernuko Ingurumen, Lurraldearen Antolamendu eta 

Etxebizitza Departamentua da erantzule bakarra ehizan aritzearen ondorioz sortzen 

ahal diren kalte eta galerena. 

7. Ehiza xeheko espezie sedentarioetan, populazioen dinamika eta, beraz, haien 

urteko aprobetxamendua zein izan daitekeen jakiteko, oso garrantzitsua da:  

a) Emeen adina eta pisua. 

b) Urteko emigrazioa eta immigrazioa. 

c) Sasoi bakoitzeko ugalketaren arrakasta. 

8. Ehizan aritu ahal izateko, nahitaezkoa al da ehiza antolatzeko plana (eap) izatea, 

ehiztarien laguntzaz teknikariek prestatzen dutena?  

a) Bakar-bakarrik Natur Parkeetan eta gainerako Naturgune Babestuetan ehizatu ahal 

izateko. 

b) Bakar-bakarrik Ehiza Barruti Pribatuetan ehizatu ahal izateko. 

c) Bai, zeren eta Nafarroan ehizan aritu baitaiteke bakar-bakarrik ehiza barrutietan eta 

EAP indarrean duten ehiza kontrolatuko eremuetan. 

9. Ehiza erreserba batean aritu ahal izateko, ondoko baieztapen hauetatik zein da 

gezurra?  

a) Beti izanen da zilegi ehizan aritzea, baina errreserbatua izaten da herriko 

ehiztariendako. 

b) Salbuespen gisa aritzen ahal da ehizan, baina halako osasungarritasun edo 

segurtasun publikoak direla medio. 

c) Salbuespenez, baimena eman daiteke ehizan aritzeko, baina ehizakiek eragindako 

kalteak murrizteko. 

10. Entzun dugu oilagorrek eta istingor arruntek buruan zeharkako marrak 

badituztela:  

a) Egia da, batzuek nahiz besteek buruan zeharkako marrak dituzte. 

b) Gezurra da, istingor arruntek marrak badituzte baina luzetarakoak. 

c) Gezurra da, biek dituzte luzetarako marrak. 

11. Eper gorriak nafarroan izan dezakeen habitat egokienari buruz, dentsitaterik 

onenak aurkitzen dira:  

a) Mosaikozko paisaietan, hau da, han-hemenka zereal lurrak, mahastiak, belardiak eta 

landugabeak, sastrakak eta basobera dauden haietan. 

b) Zereal lurretako zelai zabaletan, batez ere garia dagoen haietan. 

c) Eremu landugabeetan, baina ongi kontserbatuta badaude, alegia, gizakiak eskua 

sartu gabeko haietan. 

12. Hegan doanean, pagausoa ezagutuko dugu:  

a) Bi marra beltz dituelako hegalaren hondo urdinxkaren gainean. 

b) Zuriune batzuk dituelako hegalaren erdialdean eta lepoaren alboan. 

c) Ez du ez beltzunerik ez marra beltzik. 

13. Birigarro bat hegan doanean, jakin nahi badugu zehatz-mehatz zer espezietakoa 

den, zer hartu behar dugu kontuan?  

a) Alboen eta hegalen azpialdeko kolorea, tamaina, kantua eta gorputzaren kolorea. 

b) Mokoaren eta hanken kolorea eta hegatzeko manera. 

c) Zein tokitan ikusi dugun, izan ere birigarro bakoitzak badu bere bizitoki berezia. 



 
 

14. Erbiak nafarroan  duen  gutxi gorabeherako hedadura geografikoa.  

a) Erbi europarra aurkitzen da erdialdetik iparraldera eta erbi iberiarra erdialdetik 

hegoaldera. 

b) Bi espezieak Nafarroa osoan daude hedatuak. 

c) Erbi espezie bakarra dago, lurralde osoan zehar hedatua. 

15. Argi ditzagun untxiaren eta erbiaren arteko desberdintasunak.  

a) Untxiaren gorpuzkera handiagoa da, hankak luzeagoak ditu, gorputza mardulagoa 

eta belarrien muturretan ez du marka beltzik. 

b) Untxiaren gorpuzkera txikiagoa da, hankak laburragoak ditu, gorputza ez da hain 

lerdena eta belarrien muturretan marka beltzak ditu. 

c) Untxiaren gorpuzkera txikiagoa da, hankak laburragoak ditu, gorputza ez da hain 

lerdena eta belarriak nabariak, baina txikiagoak eta muturretan ez du marka beltzik. 

16. Azeriak jaten duenari buruz, esan daiteke bere dieta batez ere dela:  

a) Haragijalea, eta beti landareetatik heldu diren jakiak baztertuta. 

b) Orojalea eta oso oportunista, betiere dauden baliabideen arabera. 

c) Landarejalea, eta horregatik da salbuespen bakarra kanidoen artean. 

17. Uxaldiko adiskide batek esan digu basurde eme bat ikusi duela, basurdekume  

marradunek  atzetik segitzen  ziotela.  

a) Basurde emea da eta basurdekumeak seguru aski 6 hilabetetik beherakoak. 

b) Basurde emea da eta basurdekumeak seguru aski 6 - 12 hilabetekoak, gutxi 

gorabehera. 

c) Basurde emea da atzetik segika dituela aurreko urteko basurdekumeak (urtebetetik 

gorakoak). 

18. Orein  bat ikusi berri  dugu, arra eta adarrik gabea.  

a) Adarberritze (“desmogue”) garaian gaude, seguru aski martxoan edo apirilean. 

b) Adarberritze (“desmogue”) garaian gaude, seguru aski abenduan edo urtarrilean. 

c) Ezinezkoa da, seguru aski emea izanen da. 

19. Ehiza sasoi orokorrean (urritik urtarrilera) oso ongi bereizten ahal ditugu orkatz 

arrak beren adarrengatik.  

a) Bai, zeren eta emeek ez baitute adarrik eta arrek bai. 

b) Ez beti, zeren eta sasoi horretan izaten baitute gehienetan adar galtzea 

(“desmogue”) eta adarberritzea. 

c) Bai, zeren eta sasoi honetan ez baita “desmogue” delakoa gertatzen; hori maiatzean 

gertatzen zaie. 

20. Miru gorria espezie arrunta da nafarroan...  

a) Eta oso ugaria Europa osoan, nahiz eta haratustelez elikatzen den eta ez duen 

kalterik eragiten. 

b) Baina, oro har, murrizten ari da egunetik egunera eta horregatik "galtzeko zorian" 

kategorian sartu da. 

c) Eta kalte handia egiten dio ehizari; horregatik, kontrolatu beharko litzateke espezie 

honetako hegaztien kopurua. 

  



 
 

21. Lagun bat behin eta berriz  esaten ari da gaur egungo zereal alorrak aitzineko 

denboretan  basoek estaltzen zituztela.  

a) Gezurra da, zeren eta bertan izan zitekeen landaredia (landaredi potentziala) 

produkzio txikiko belardia da. 

b) Gezurra da, zeren eta zerealak autoktonoak dira eta nekazariak haiek landu besterik 

ez du egiten, produkzioa hobetzeko. 

c) Egia da, zeren eta egungo paisaia mendeetan zehar eginiko goldaketen ondorio da, 

nekazaritza eta abeltzaintza helburu izanik. 

22. Nafarroako hezeguneak oso balio ekologiko handikoak dira, adibidez:  

a) Uretako hegaztien atsedenleku direlako. 

b) Antzara hankagorrizta ugaltzeko. 

c) Ahate ehizaldiak antolatzeko. 

23.  Eskopeta erdi-automatiko batean, gehienez zenbat kartutxo sartzen ahal dira 

barrenean?  

a) 2.  

b) 3. 

c) 5. 

24. Esan digute zenbait hezegunetan uretako hegaztiak hiltzen ari direla urtez urte 

hondoratutako berunezko perdigoiak irensteagatik, eta horregatik ari direla 

perdigoiak aldatzen eta oraingoak bestelako materialekin egiten dituztela, hala 

nola, altzairuarekin.  

a) Egia da eta gaixotasun horri “plumbismoa” esaten zaio. 

b) Egia da eta gaixotasun horri “plomeoa” esaten zaio. 

c) Gezurra da, izan ere berunezko perdigoiak ez dira kaltegarriak behin putzura edo 

urtegietako hondora erori eta hoztuz gero. 

25. Ondoko zakur arrazen artean, zein da nafarroan erabat autoktonoa?  

a) Untxi-zakur ("podenco") nafarra. 

b) Patxoi nafarra. 

c) Pointer nafarra. 

26. Zein zakur arraza da hoberena oilagorra ibilizko bakar-ehizan ("salto") 

ehizatzeko?  

a) Galgoa. 

b) Setterra. 

c) Erbi-zakurra ("sabueso"). 

27. Baten batek esan digu ehizaki asko harrapatu nahi izanez gero aprobetxatu 

behar dela espezie horrek ihes egiteko gaitasuna gutxitua duen unea.  

a) Gezurra da, ez baita ez etikoa ez legezkoa halako fortuna edo abantaila-egunetan 

(fortuna-egunetan) ehizatzea. 

b) Egia da, eta zorte handikoa da fortuna edo abantaila-egunetan ehizatzea. 

c) Egia da, eta gainera abantaila-egunetan ezagutzen da zein den ehiztaririk abilena. 

  



 
 

28. Basurdearen uxaldi batean garbi ikusten badugu postu hobea izan dezakegula 

hurbil dagoen beste batera joaten bagara:  

a) Postua aldatuko dugu ahalik azkarren, uxaldiak emaitza hobea izan dezan. 

b) Ez gara mugituko, salbu eta uxaldiko arduradunak espres baimentzen badigu 

aldaketa hori. 

c) Postua aldatuko dugu bakar-bakarrik ehizaki bat hurbiltzen ari dela ikusten badugu, 

eta hori egingo dugu isiltasun handiz, alde egin ez dezan. 

29. Galeper ehizan ari bagara, nafarroako hegoaldeko barruti batean eta erdi-

debekualdian, bereziki erne egon behar dugu gertatzen ahal diren nahasteekin, 

alegia espezie hauekin:  

a) Eper gorri gazteekin. 

b) Erbi europar gazteekin. 

c) Oilagor gazteekin. 

30. Migrazio-pasetan, badira tamaina erdiko hainbat espezie migratzaile, hainbat 

leku eta egunetan maiz samar bat egin dezaketenak pagausoarekin, eta arrisku 

handia sortzen da bata bestearekin nahasteko. Horiek dira, adibidez:  

a) Estepako hegaztiak, hala nola basoiloa eta eper gorria. 

b) Hegazti harrapari txikiak, hala nola gabiraia, zuhaitz-belatza, belatz gorria eta belatz 

txikia. 

c) Okil babestuak eta mehatxatuak, hala nola okil beltza. 

ERRETSERBA GALDERAK 

31. Natura 2000 sarea entzuten dugunean, zer da?  

a) Estatu bakoitzeko Parke Nazionalen Sarea. 
b) Europako sare ekologiko bat, helburu nagusia duena Europar Batasuneko dibertsitate 

biologikoa edo biodibertsitatea kontserbatzea. 
c) Sare mota bat, 2000. urtean sortu zena, pagausoak harrapatzeko. 

32. Ehizarako espezie bateko animalia gutxi daudenean, eta haren kapazitatetik 

behera dagoenean, kudeatzaileek honako hau egin behar dute:  

a) Animalia gehiago sartu, nahi den kopurua lortu arte. 
b) Behar diren lanak egin, bertako animalia basatien populazioa lehengoratu arte. 
c) Ehizan segitu orain arte bezala, eta itxoin umaldi-urte ona izan arte. 

33. Nafarroan dagoen fauna dibertsitatea oso handia da, bai nazio mailan bai europa 

mailan. Horren arrazoi nagusienetakoa da:  

a) Espezie askorekin egin diren birpopulaketak eta askatzeak. 
b) Kokapen geografikoa, Kantauri itsasoaren, Pirinioen eta Ebroko ibar lehorraren eragina 

baitu. 

c) Harrapakari gutxi izatea, horregatik baitago hainbeste espezie biziraupen oso handia 

dutenak. 


